
பிறகு வரும் 49-ஆம் பாடலின் உள்ளுறை வருமாறு: அந்த முதிய அந்தணன் சுந்தரமூர்த்தி நாயனார் திருவாய் மலர்ந்தருளிய அந்த வார்த்தைகளைக் கேட்டு விட்டு, திருவெண்ணெய் நல்லூருக்கு நீ வந்தாலும் நல்லதே. அங்கே உள்ள நியாய சபையில் அமர்ந்திருப்பவர் களும், தூயவர்களும், இருக்கு வேதம், யஜுர் வேதம், சாம வேதம், அதர்வண வேதம் என்ற நான்கு வேதங்கள்ை யும் முறையாக அத்தியயனம் புரிந்து நிறைவேற்றியவர் களும் ஆகிய வேதியர்களுக்கு முன்னால் முன் காலத்தில் உன்னுடைய பாட்டனார் எனக்கு எழுதிக் கொடுத்த மூல அடிமை ஒலையைக் காண்பித்து, நீ எனக்கு அடிமை ஆக இருப்பதை நிரூபிப்பேன்' என்று திருவாய் மலர்ந்தருளிச் செய்துவிட்டுச் சுந்தரமூர்த்தி நாயனாருக்கு முன்னாலே தன்னுடைய தடியைத் தன்னுடைய கையில் எடுத்துக் கொண்டு முன்னால் எழுந்தருளிப் போனான்.” பாடல் வருமாறு: - -

வேதியன் அதனைக் கேட்டு

வெண்ணெய்நல் லூரி லேt போதினும் கன்று; மற்றப்

புனிதங்ான் மறையோர் முன்னர் ஆதியில் மூல ஓலை

காட்டிரீ அடிமை யாதல் சாதிப்பன்' என்று முன்னே.

தண்டுமுன் தாங்கிச் சென்றான்.' வேதியன்-அந்த முதிய அந்தணன். அதனை-சுந்தர மூர்த்தி நாயனார் திருவாய் மலர்ந்தருளிச் செய்த அந்த வார்த்தைகளை ஒருமை பன்மை மயக்கம். க்:சந்தி. கேட்டு-தன்னுடைய செவிகளில் ஏற்று. வெண்ணெய் நல் லூரில்-திருவெண்ணெய் நல்லூருக்கு; உருபு மயக்கம். நீ போதினும்-நீ வந்தாலும். நன்று-நல்லதே. மற்று:அசை

		 இப்பக்கம் கடைசியாக 24 பெப்பிரவரி 2018, 02:54 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

